
Daniel Kehlmann (1975
) é o nome dun novo fenó-
meno literario en lingua
xermana que acadou o
éxito internacional cunha
novela de temática científi-
ca e filosófica, A medición
do mundo, publicada en
galego por Galaxia no ano
2006. A editorial viguesa
acaba de dar ao prelo a úl-
tima achega do escritor, A
fama. O subtítulo da obra,
Novela en nove historias,dá
razón da natureza desta ar-
mazón de relatos que se
suturan entre si para confi-
gurar unha nove-
la sen protagonis-
ta central, aínda
que algúns dos
seus personaxes e
mesmo historias
aparezan noutras,
e que ten como
tema central un-
ha análise lúcida
e tinxida por ve-
ces de ironía, da
posmodernidade,
cos seus avances
tecnolóxicos e os
tributos que esi-
xen de nós.Tribu-
tos que afectan
sobre todo a nosa
identidade e che-
gan a cuestionar
o lugar mesmo
do real.En efecto,
na maioría das
nove historias, as
novas tecnoloxías
da comunicación
réstanlle realida-
de a todo o que

acostumamos considerar
verdadeiramente real e po-
ñen de manifesto a dicoto-
mía entre esta e a vida vir-

tual, ata converter a exis-
tencia dalgún dos persona-
xes en simulacro.

Xa que logo, o grande
tema estruturan-
te da obra de
Kehlmann é a si-
tuación na que
se atopa o ser hu-
mano diante da
sima do mundo
contemporáneo,
globalizado e go-
bernado polas fe-
bres,con frecuen-
cia delirantes, da
comunicación. O
home que nada
quería saber de
móbiles, acaba
por mercar un
que empeza a
soar preguntan-
do por outra per-
soa.A tecnoloxía
acaba por atrapa-
lo ata inventarse
a si mesmo e
crear a súa répli-
ca. Un actor fa-
moso comeza a
facerse pasar por
si mesmo nun es-

pectáculo de dobres, sen
acadar bos resultados -co-
mo lle sucedera a Charles
Chaplin - e remata sendo
substituído na vida cotiá
por un dos seus imitado-
res.Noutros relatos dubída-
se sobre o propio existir: o
que ocorre, sucede na rea-
lidade ou é pura ficción?,
somos reais verdadeira-
mente ou a nosa existencia
pode finalizar no intre no
que outra persoa aparte a
mirada de nós?.A través de
Internet hai espazos nos
que se entra pero non co
corpo, senón co pensa-
mento. Identidades parti-
das tamén a nivel familiar
como exemplifica o penúl-
timo relato: malia o difícil
que é ter dúas familias,
dúas mulleres,hai adictos á
dobre vida,quizais porque
unha soa existencia non lle
abonda ao ser humano.

Historias, pois, que son
sobre todo alegorías do si-
mulacro,vencelladas entre
si por medio de persona-
xes que aparecen e desa-
parecen neste mundo vir-
tual. Un texto ramificado,
arborescente, porque qui-
zais niso consiste a condi-
ción humana: estarmos en
historias...“historias dentro
de historias...Nuncssa sa-
bemos onde remata unha
e onde comeza a seguinte”
KEHLMANN,Daniel,A
fama.Novela en nove
historias (trad.Patricia
Buján),Ed.Galaxia,Vigo,
2009,PVP.15 €

Alegorías do
simulacro
Un texto arborescente

A editorial Galaxia
vén de publicar As ra-
zóns do galego.Apelo á
cidadanía,unha recom-
pilación de artigos sobre
a lingua que Henrique
Monteagudo publicou
en El País, Público, Grial
e El Progreso,engadindo
dous inéditos.

Comeza cun intere-
sante limiar para enmar-
car a situación e a obra,
e divide o contido en
dúas partes, unha pri-
meira con oito“Achegas
á problemática lingüísti-
ca de Galicia”,e unha se-
gunda,“No fragor do de-
bate. Notas a rodapé”,
con vinte e seis entregas.
Trátase pois dunha obra
transparente tanto no tí-
tulo xenérico como nos
das súas partes: a través
de diversas achegas á
problemática da lingua
en Galicia,e a través de
moitas notas redactadas
sobrea marcha en pleno
debate sobre o galego
no ensino (e non só),fai-
se un apelo á cidadanía
para armarse de razóns.

A idea da recompila-
ción é boa,pois trata de
poñer á man toda a ba-
tería de razoamentos e
datos que antes estaban
dispersos e aos que re-
sultaba difícil acceder,
contribuíndo así á nece-
saria deliberación públi-
ca sobre o idioma,que
está noutro (outro máis)
momento crítico e deci-
sivo para o seu futuro,
dándolle,como se lle ten
que dar,rango de proble-
ma de primeira orde no
país.Deste xeito,Montea-
gudo reflexiona a favor
do galego en nome dun-
ha civilidade comparti-
da,destacando a necesi-
dade de renovar os dis-
cursos en favor da lin-

gua.E certamente que é
necesario, pois repetir
unha e outra vez as teo-
rías da diglosia (linguas
A e B) funcional e so-
cial,o autoodio,a autoes-
tima,etc.,sen achegar na-
da novo,non serviría de
nada.E agora en maior
medida,xa que se debe
dedicar un esforzo extra
a desbotar as teorías en
contra,con frecuencia
disfrazadas do dereito á
liberdade,en nome da
democracia,etc.

Hai,neste sentido,ao
longo do libro,moitas e
boas achegas.O malo é
que estou convencido
de que o mesmísimo
Anxo Lorenzo as asina-
ría como súas, incluso
crendo que practica o
monolinguismo defensi-
vo, falando galego a in-
terlocutores que o fan
en castelán.Quero dicir
que de que vale que se-
xan comprendidas ou
asimiladas,se despois se
actúa como se actúa in-
cluso por parte de que
ostenta unha enorme

responsabilida-
de ante a cida-
danía e ante a
historia.

Enténdase-
me ben, que
non estou tras-
ladando esta
posibilidade a
Monteagudo,
pois este ten
demostrado,ás
veces, que é
quen de gran-
des sacrificios
en aras dunha
beneficiosa
unidade, co-
mo, por lem-
brar un caso,
cando foi un
dos maiores
impulsores da
nova normati-
va do galego
de 2003,conci-

liando correntes diver-
xentes e provocando
consensos que antes
ninguén imaxinara.

O peor de todo é que
talvez se sobrepasase o
punto de non retorno
para a recuperación
efectiva e global do gale-
go.Se se pensa que non
é así,e mesmo pensán-
doo pero desexando un-
ha vida digna para os
seus falantes,este libro é
unha boa ferramenta pa-
ra reflexionar arredor do
tema e anotar contribu-
cións coas que saír ao
paso.
MONTEAGUDO,
Henrique,As razóns do
galego,Ed.Galaxia,Vigo,
2009,PVP.18 €

Tucho Calvo revisita a
súa narrativa curta na se-
gunda edición de Cora-
zón entre desertos. Publi-
cada primeiramente en
2002 en Ir-Indo, a obra sae
do prelo agora aumenta-
da en Biblos Clube de
Lectores, xa que incorpo-
ra relatos que apareceran
en Astra o confín (Ediciós
do Castro, 1983) xunta
con dúas ilustracións de
Miguelanxo Prado e Xai-
me Quesada.Isto fai que o
volume desprenda un for-
te e peculiar alento de he-
teroxeneidade,
de compilación
dunha escrita
aínda non rema-
tada, que segui-
rá dando histo-
rias tan inque-
dantes coma lí-
ricas. Os dous
alicerces princi-
pais entre os
que abanean os
contos deste au-
tor.

Non obstan-
te, a imposibili-
dade de agrupar
as narracións de
ningunha ma-
neira fai que o
lectorado que-
de un chisco
desconcertado
e se vexa obriga-
do a trazar o seu
propio percorri-
do por estas pá-
xinas. A propos-
ta de Calvo se-

mella partir dunha detida
mirada por momentos
concretos da vida de per-
sonaxes de grande forza e
alento. Máis ca os seus ac-

tos, deles interésanlle os
seus sentires cando se
achan ante a incertidume,
no decisivo cruce de ca-
miños. Porén, aínda que a

brevidade é adoito
unha virtude na arte
do relato, ás veces a
prosa do escritor
déixanos querendo
máis, sen tempo aín-
da para entrar no
mundo que crea pa-
ra nosoutros, sen po-
der afondar nel. Qui-
zais sexa que os fi-
nais tan abertos, case
súpetos, desconcer-
tan; quizais que o na-
rrador gusta de darlle
unha reviravolta nas
liñas derradeiras ao
acontecido ou que
pretende suscitar a
reflexión a partir das
transicións dos prota-
gonistas. Ás veces
conségueo; outras as
narracións fican sen-
do estáticas estam-
pas que non é posí-
ble transcender.

Corazón entre de-
sertos é unha mestu-

ra de sensacións e de tem-
pos (o elemento narrativo
que con máis soltura mo-
dela o creador). Nostalxia
polos anos idos, polos lu-
gares habitados,polas per-
soas que algunha vez fo-
ron (como nos amosan os
relatos “O carrizo”,“Rebe-
lión” ou “Gare d’Auster-
litz”), Calvo consegue que
miremos cara atrás nunha
intermitente e lírica ana-
lepse. Pero no contrapun-
to están os que abren a
fiestra a un futuro escuro
e sinistro, nun universo
destruído polas guerras e
os desastres naturais, nun-
ha distopía incómoda e
dolorosa (o magnífico
“Corazón”–talvez o mellor
conto do volume– vai nes-
ta dirección, como tamén
os desacougantes “No
confín” e “Un ser diferen-
te”). No medio, só algun-
has historias que nos fa-
lan da sociedade contra-
ditoria e transitoria que
habitamos (dende a verí-
dica “Tabeiróns” até a es-
peranzadora “Corvo mari-
ño”) e que acaban por
conformar un mosaico de
voces narrativas –a maio-
ría en primeira persoa–
que nos falan do que fo-
mos, do que somos e do
que quizais seremos entre
o desconcerto e a espe-
ranza.
CALVO,Tucho,Corazón
entre desertos,Ed.Biblos,
A Coruña,2009
PVP.16,52 €

